
Kreditu-inbertsioaren eta finantzaketa jasangarriaren hazkunde sendoa

Kutxabankek % 26,1 igo du emaitza garbia
332,4 M€-raino, eta erdia dibidendu sozialera bideratu du

¢ Hipotekak eta era guztietako enpresen proiektuentzako laguntzak nagusi direla, kreditu-
inbertsioaren hazkundearen ondorioz, ‘core’ diru-sarrerak 942,2 M€-koak izan dira

o Etxebizitzak erostera bideratutako finantzaketa berria % 42 igo da, 2.280 M€-raino, eta
kontsumora bideratutakoa, % 9, zehazki 403 M€-raino

¢ Handizkako segmentuaren hazkunde sendoa: Banka Korporatiboko kreditua % 15,7 hazi
da, eta enpresetarakoa % 16,6 vs 2024-1S. Eraikitzen ari diren etxebizitza finantzatuak %
71 handitu dira, 3.444 izateraino

¢ Finantzaketa jasangarri berria 2.033 M€-ra iritsi da (% +38): % 75 baino gehiago
enpresetara bideratu zen, hipoteka berrien % 20 da, eta kontsumorakoa % 15,7 hazi da

e % 11,5eko igoera inbertsio-fondoetan. Balantzetik kanpo kudeatutako ondarea 42.200
M€ baino gehiagokoa da, eta Taldea merkatuko laugarren sozietate kudeatzaile gisa
finkatu dute horiek

e Aurrerapenak digitalizazioan: hipoteken % 94 online kanalen bidez kudeatzen dira, baita
kontsumorako kredituaren % 85 eta aurreikuspen-produktuen % 72 ere. Erakundeko
bezeroen % 67 inguru aktibo daude banka digitalean

¢ Kaudimenean liderra (CET 1 phased, % 19,7koa) eta berandutza-ratiorik txikiena duena
sektorean: % 1,lera jaitsi da eta oinarrizko 197 puntu txikiagoa da batez bestekoa baino

o Taldearen diru-sarreren* % 74 (738,3 M€) gizartera itzultzen da soldatetan, hornitzaileei
egindako erosketetan, zergen ordainketan eta dibidendu sozialean

2025eko uztailaren 24a.- Kutxabankek lehen seihileko sendoa izan zuen, eta kreditu-inbertsioak
hazkunde handia izan zuen negozio-ildo estrategiko guztietan. Taldeak % 26,1 igo zuen emaitza
garbia, 332,4 Mé€-raino, eta erdia (166,2 M€) dibidendura bideratuko du 2025eko ekitaldiaren
kontura, bere fundazio akziodunentzako dibidendua banatzeko politikari eutsiz aldi horretan. Ohi
bezala, Kutxabankek % 60ko pay out-a aurreikusten du 2025ean. Bere ‘core’ jardueraren diru-
sarrerak 942,2 M€-koak izan ziren, eta horrek % 6,5eko jaitsiera esan nahi du interesen marjina
txikitzeagatik, interes-tasen jaitsierak eraginda. Zerbitzuengatiko eta aseguruengatiko sarreren
bilakaera positiboa (% +4), balantzetik kanpoko baliabideek bultzatuta (% +8): inbertsio-fondoak,
eskuordetutako zorroak eta aurreikuspena.

Magnitude nagusien bilakaerak hazkunde- eta dibertsifikazio-estrategia bati erantzuten dio,
seihilekoan hipoteken eta enpresetarako finantzaketak nagusi direla: partikularrei eta familiei
etxebizitzak erosteko kreditu-emateak % 42 egin zuen gora (vs 2024-1S) eta kontsumorakoak %
9. Enpresa-sareari emandako laguntzak finantzaketa areagotzea eragin du arlo korporatiboan
(% +15,7) eta enpresetarakoan (% +16,6).

Hazkunde hori Taldeak bere interes-taldeei egiten dien ekarpenean islatzen da. Bere diru-
sarreren* % 74 (738,3 M€) gizartera itzultzen da soldatetan, hornitzaileei egindako erosketetan,
zergen ordainketan eta dibidendu sozialean. Gainerakoa (% 26) hazkunde jasangarrira bideratzen
da. Ekaineko emaitza garbiaren % 50 (166,2 M €) fundazio akziodunei banatuko zaie, gizarte-
balioa sortzeko.

2025eko lehen seihilekoko gertaera garrantzitsuenen artean, honako hauek nabarmentzen dira:
Benetan 2025-2027 Plan Estrategikoa eta Indar Kartera, enpresa bultzatzaileetan edo hazten ari
diren enpresetan inbertitzeko tresna abiaraztea; Cajasurren integrazioa abiaraztea, 2026ko lehen
lauhilekoan amaituko dena eta finantza-talde indartsuago bat sendotuko duena; eta Kontseiluan bi
kide independente sartzea, horrela kontseilari independenteak % 50 direlarik eta ia % 40koa
emakumeen ordezkaritza.

*1.000,9 M€-ko diru-sarrerak, marjina gordin gisa neurtuta, tasarik eta kargarik gabe

Bezero partikularrentzako kreditu gehiago, hipotekak eta kontsumoa nagusi
2025eko lehen seihilekoan, tasa-jaitsierak inbertsio-eskaria berraktibatu duela egiaztatu da.

Partikularrei eta familiei emandako kredituan, Kutxabankek gorakada handia izan zuen etxebizitza
bat erosteko finantzaketa berrian (hipotekak), % 42 egin baitu gora (vs 2024-1S), 2.280 M€-raino.
Kontsumorako maileguek, beste apustu estrategikoetako batek, marka berria ezarri zuten eta % 9
hazi ziren, 403 M€-raino.

Esparru horretan ere online kontratazioa gero eta handiagoa da: hipoteken % 94 kanal digitalen
bidez kudeatzen dira; kontsumorako kredituaren % 85; eta aurreikuspen-produktuen % 72.
Seihilekoaren amaieran, Taldeko bezeroen % 66,7 aktibo daude banka digitalean.

Enpresa-sarearen finantzaketaren hazkunde sendoa
Enpresa-sarea garatzearen aldeko apustua handizkako negozioan kreditu-inbertsioaren hazkunde
sendoan islatzen da, Banka Korporatiboa eta Enpresetarako Banka buru direla.

Segmentuen arabera, banka korporatiboko finantzaketa % 15,7 handitu zen 2025eko lehen
seihilekoan (vs 2024-1S), 6.785,1 M€-ra iritsiz; eta Enpresetarako Bankan kreditu-inbertsioa %
16,6 hazi zen eta 2.517,4 M€-ra igo zen. Higiezinen sustapenean, eraikitzen ari ziren etxebizitza
finantzatuak % 71 gehitu ziren, 3.444 izateraino. Erakunde-eremuan, 2024ko aldi beraren aldean,
baliabideen hazkundea % 9,3koa izan da, 5.515 M€-raino.

Handizkako bankan, Financing Solutions arloa ere nabarmentzen da, finantzaketa sindikatura eta
baliabiderik gabekora (project finance) bideratua, dagoeneko 900 M€-ko balioa duten eragiketak
kudeatu dituena.

Banka jasangarria % 38 hazi da: % 75 baino gehiago, enpresei zuzenduta

2025eko lehen seihilekoan, Taldeak banka jasangarriarekiko konpromisoan aurrera egin zuen, eta
emandako finantzaketa, 2024-1Skoaren aldean, % 38ra igo zuen, 2.033 Mé€-raino. % 75,4
enpresetara bideratu zen, kontsumo ‘berde’rakoa % 15,7 hazi zen eta, hipoteketan, ekoizpen
berriaren % 20 inguru izan zen. Gainera, Kutxabank Gestionek 1.196 M€ mantentzen ditu inbertsio-
fondo jasangarrietan (9. art.), eta merkatuko liderra da % 37ko kuotarekin.

Ekainean, Kutxabankek berme-akordio bat sinatu zuen Europako Inbertsio Fondoarekin (EIF), eta,
horri esker 200 M€ baino gehiagoko finantzaketa berria bideratu ahal izango du ekonomia
errealera, ETEen trantsizio bikoitzera, jasangarrira eta digitalera, zuzenduta. Era berean, ekintza
jasangarrirako bere gaitasuna handitu du, eta alderdi soziala sartu du Bonu Berde, Sozial eta
Jasangarrien Esparruan.

Ondare-kudeaketaren merkatuan erreferentea

Kutxabankek bere posizioa sendotu du seihilekoan merkatuko laugarren sozietate kudeatzaile gisa
inbertsio-funtsei dagokienez. Erakundeak 42.200 M€ baino gehiagoko ondarea kudeatzen du
balantzetik kanpoko baliabideetan (inbertsio-fondoak, zorro delegatuak eta aurreikuspena)

Seihilekoan, inbertsio-fondoetako baliabideen bolumena % 11,5 hazi zen, 2024ko aldi beraren
aldean (% 7,4ko kuotari eutsiz), eta % 6,6 igo zen banakako pentsio-planetarako ekarpenetan.
Gainera, lidergoari eusten dio BGAEetan kudeatutako ondarean, % 47,5eko kuotarekin.

Aseguru-negozioaren gero eta ekarpen handiagoa

Kutxabanken aseguru-negozioak hazkunde nabarmena izan zuen berriro 2025eko lehen
seihilekoan: 65.500 poliza berri, ekoizpen berriko primetan % 19 hazteko aukera ematen dutenak,
59 M€-raino.

Jokabide horren ondorioz, negozio horrek 83 M€-ko ekarpena egin zion Taldeari, batez ere etxeko
aseguruaren jarduerak bultzatuta (% +16 prima-bolumenean) baita autoen aseguru-jarduerak ere
(% +9 komisio-bolumenean).

Berandutza-ratioa, sektoreko apalena

Kutxabank berriro finkatu da sektoreko kaudimen- eta berandutze-ratiorik onenak dituen banku
gisa, Europako Banku Zentralak (EBZ) gainbegiratuta: kaudimen-ratioa (CET 1 phased) % 19,7koa
izan zen; eta berandutza-ratioa % 1,1eraino murriztu zen ekainera arte; sektoreko batez bestekoa
baino oinarrizko 197 puntu gutxiago (2025eko maiatzeko datuak).

Errentagarritasun-adierazleei dagokienez, ROTE (kapital ukigarriaren gaineko errentagarritasuna)
% 10,7ra igo zen; ROA (aktibo osoen gaineko errentagarritasuna) % 0,9ra igo zen; eta, ROF
(finantza-eragiketen ondoriozko emaitzak) kenduta, efizientzia-ratioa % 37,3ra iritsi zen. Hori
guztia, ustiapen-gastuak handitu arren, eraldaketa digitalean eta talentuan inbertitzeko ahaleginari
lotuta dago.

Kutxabank zuhurtzia handiko ekitaldia egiten ari da, bolumen garrantzitsuz zuzkituz hornidurak.
Hala, nahiz eta seihilekoan berandutze-ratioa minimoetan mantendu eta ohiko narriaduren
aurreikuspena txikia izan, urtarriletik ekainera bitartean 166,2 M€ bideratu zituen sektoreko kreditu-
estalduretara eta balizko kontingentzia komunetara.

Kutxabanken kontuak 2025-1San

2025-1S | % A
Interesen Matrjina 608,2 -11,4
Zerbitzu eta aseguruengatiko diru-sarrerak 333,9 4,0
Banku-negozioaren ‘core’ sarrerak 942,2 -6,5
Dibidenduak, baliokidetasunean jartzea eta ROF 69,5 -7,1
Ustiapeneko beste emaitza batzuk -20,3 -78
Marjina Gordina 991,4 0,1
Ustiapen Gastuak -368,2 7.4
Ustiapen Marjina 623,2 -3,7
Saneamenduak eta narriadurak -166,2 -47,8
Bestelako irabaziak eta galerak 36,8 164,3
Zerga aurreko mozkina 4937 440
Zergak eta bestelakoak -161,3 103,6
Taldeari egotzitako emaitza 332,4 26,1

Milioi eurotan



